
Vendim i Këshillit të Mediave të Shkruara të Kosovës ndaj 

ankesës së Bujar Ejupit kundër Indeksonline 

 

 

Këshilli i Mediave të Shkruara të Kosovës në mbledhjen e tij 

të mbajtur më 18 maj 2021, shqyrtoi ankesën e dërguar nga 

Bujar Ejupi kundër Indeksonline lidhur me publikimin e 

artikullit me titull: “Ku i la 17 milionë euro Autoriteti i 

Aviacionit Civil?”, dhe mori këtë 

 

 

 

                      V E N D I M  

  

 

 

 

- Ankesa miratohet. 

 

 

 

 

 

 

 

 



 

 

 

A R S Y E T I M I 

 

 

Ankuesi pretendon që media ka publikuar një shkrim me titull 

“Ku i la 17 milionë euro Autoriteti i Aviacionit Civil?”. 

Sipas ankuesit, media ka shkelur disa nga kapitujt e Kodit të 

Mediave, dhe atë nga raportimi i të vërtetës kapitulli II dhe 

e drejta për tu përgjigjur nga kapitulli IV.  

 

Lajmi është shkruar në portal të lajmeve dhe objekt i kësaj 

ankese është tekst i shkruar, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar.  

  

Ankuesi pretendon se media ka shpif kundër personalitetit të 

tij por edhe kundër institucionit që ai punon. Po ashtu 

pretendon se nuk është raportuar e vërteta dhe në asnjë rast 

media nuk e ka kontaktuar atë personalisht apo institucionin 

për të marr përgjigje në lidhje me pretendimet që media shfaq 

në shkrimin e saj.  

 

KMShK pas leximit të shkrimit dhe provave të paraqitura nga 

pala, gjen se ankesa është e bazuar në të gjitha pretendimet 

e paraqitura. Shkrimi është në disa pjesë është i pakuptueshëm 

dhe me fjali të pa përfunduara. Po ashtu nuk e raporton të 

vërteten në lidhje me ankuesin. Në anën tjetër as ankuesi e 

as institucioni shtetëror nuk është pyetur në lidhje me 

pretendimet që ngritën në shkrim. 

  

 

Andaj KMShK gjen shkelje të Kreut II (Raportimi i së vërtetës) 

dhe Kreut IV (E drejta për t’u përgjigjur), të Kodit të 

Mediave të Shkruara. 

 

  

KMShK vendosi si në dispozitiv të këtij vendimi.    

 

 

Këshilli i Mediave të Shkruara të Kosovës 


